XUNTA DE GALICIA Consello Galego
CONSELLERIA DE FACENDA da Competencia

COMUNICADO DO CONSELLO GALEGO DA COMPETENCIA SOBRE UNIFORMES
ESCOLARES: PREGUNTAS FRECUENTES

1.- Que é o Consello Galego da Competencia?

O Consello Galego da Competencia é un oérgano administrativo da Xunta de Galicia,
dependente organicamente da Conselleria de Facenda, pero independente en canto & sda
actuacion, que ten como finalidade garantir o funcionamento competitivo dos mercados, o cal
garante prezos mais baixos e mellores produtos para os consumidores.

2.- Que son os signos distintivos?

Os signos distintivos son aqueles signos que utiliza unha entidade para diferenciarse doutras
no mercado. Poden ser de varios tipos: marcas, nomes comerciais, denominaciéns de orixe,
etc. pero todos eles comparten a idea de que o seu titular ten un dereito de utilizacion
exclusiva dos mesmos, sen que outras entidades poidan utilizalos sen o seu permiso.

A denominacién, o escudo, o uniforme ou o chandal son signos distintivos dos centros
escolares e, xa que logo, tefien a exclusiva para utilizalos no mercado.

3.- Que é un contrato de licenza?

E aquel contrato en virtude do cal o titular dun signo distintivo concede a outra entidade o
dereito a utilizalo ?por exemplo, a comercializar uniformes co escudo e denominacién do
colexio- con ou sen contraprestacion econdmica.

4.- Por que el centro escolar ten que permitir a calquera empresa comercializar
produtos que incorporan os seus signos distintivos se o centro é o lexitimo titular dos
mesmos?

Por regra xeral, os titulares de signos distintivos non estan obrigados a conceder licenzas a
calquera entidade que llo solicite, podendo utilizalos directamente ou conceder licenzas a
quen estimen conveniente. Con todo, cando unha empresa ocupa unha posicién dominante no
mercado, o Dereito de Defensa da Competencia imponlle -en ocasiéns- a obrigacion de
licenciar os seus produtos a outras entidades para evitar que abuse dos seus provedores ou
clientes.

No caso dos centros escolares cuxos alumnos levan uniforme, estes ostentan unha posicién
de preeminencia respecto dos pais dos seus alumnos, que estdn obrigados a comprar o
uniforme propio de cada colexio, sen que poidan adquirir outros de similares caracteristicas.
Nestas condicions, se o colexio concede a exclusiva do seu uniforme a un Unico provedor ou
decide comercializalo directamente, os pais teran que adquirir forzosamente os materiais no
lugar designado polo colexio, polo que a falta de competencia traducirase normalmente en
prezos maiores ou peores condiciéns comerciais das que existirian se houbese varios
provedores de uniformes do mesmo colexio.

5.- Que significa que o centro escolar ten que conceder licenzas a outras empresas en
condicions non discriminatorias?

O centro escolar estd obrigado a permitir a comercializaciéon dos seus uniformes a todas as
empresas que o desexen en igualdade de condiciéns. Por exemplo, se un colexio ten na

1

CONSELLO GALEGO DA COMPETENCIA Area Central 1°, L34 - 15707 SANTIAGO DE COMPOSTELA - Teléfono 981 957 561. Fax 981 957 560 - www.consellogalegodacompetencia.es



XUNTA DE GALICIA Consello Galego
CONSELLERIA DE FAGENDA da Competencia

actualidade unha empresa que vende os seus uniformes a cambio dunha comisiéon do 10% do
prezo de venda ao publico de cada unidade, non pode esixirlle o 20% a unha segunda
empresa interesada na comercializacion dos seus produtos.

6.- Que sucede se s6 hai unha empresa interesada en comercializar os uniformes ou
equipamentos do centro escolar?

O centro escolar ten a obrigacion de conceder licenzas 4s empresas que estean interesadas,
pero non pode obrigar a ninguén a vender os seus uniformes. Por este motivo, se un centro
escolar s6 ten un provedor de uniformes porque non existen outros interesados -por
exemplo, porque é un centro pequeno con poucos alumnos- non existe infracciéon algunha da
lexislacion de competencia.

7.- Que pode facer unha empresa que desexe comercializar os uniformes dun
determinado centro escolar?

O Consello Galego da Competencia pretende con esta comunicacion introducir mais
competencia na comercializacion de uniformes escolares. Unha empresa do sector téxtil
que estea interesada en entrar no mercado dos uniformes pode solicitar a calquera centro
escolar, publico ou concertado, unha licenza para vender os seus uniformes ou materiais,
que lle deberd ser concedida en igualdade de condiciéns que aos seus actuais
comercializadores.

Se o centro escolar denégalle a licenza ou se lle ofrece en condicions discriminatorias,
pode por unha denuncia ante a Direccion de Investigacion do Consello Galego da
Competencia (véxase a nosa web para mais informacion achega do modo de presentar
unha denuncia).

